
   Чупать кăткă хăй çулпе

Пурлă çуклă чунĕпе

Йыш тĕллевĕн ĕçĕпе.



Хыпаласа хăй çулне

Мĕн пур шăршă-мăршине

Шырать вăл мĕн кирлине.



Тупрĕ нăрă виллине

Хăйĕнчен пит мăннине

Сĕтĕрет хăй йăвине.



Йăви пысăк пукан пек

Çийĕнче çук тĕл тӳлек

Чистах сĕт вĕренĕ пек.



Çитес чух йăви патне

Сĕтĕрсе сĕтĕрĕне

Туйрĕ вăл вăй чакнине.



Вара чĕнчĕ туссене,

Пиччĕшпе шăллĕсене

Сетĕрме пур пурлăхне.



Чупса çитрĕç тусĕсем,

Шăллĕсем, пиччĕшĕсем

Ярса илчĕç пур енчен.



Сĕтĕреççĕ, вĕçертеççĕ

Тепĕр хут тытса илеççĕ

Тăрмăшса пурте ĕçлеççĕ.



Йышри ĕç — йышпа илемлĕ,

Тунă ĕç пурте хисеплĕ.

Кăткăсем çавна пĕлеççĕ

Пире те чăн вĕрентеççĕ.

